Տեղեկանք

«Ղրղզստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու վերաբերյալ» 2014 թվականի դեկտեմբերի 23-ին ստորագրված պայմանագրի առանձին դրույթների կիրառման վերաբերյալ» արձանագրության վերաբերյալ

«Ղրղզստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու վերաբերյալ» 2014 թվականի դեկտեմբերի 23-ին ստորագրված պայմանագրի առանձին դրույթների կիրառման վերաբերյալ» արձանագրությունը (այսուհետ՝ Արձանագրություն) ստորագրվել է 2016թ. դեկտեմբերի 26-ին կայացած Եվրասիական տնտեսական բաձրագույն խորհրդի նիստի ընթացքում Եվրասիական տնտեսական միության անդամ պետությունների նախագահների կողմից, բացառությամբ Բելառուսի Հանրապետության Նախագահի կողմից, ով Արձանագրությունը ստորագրել է աշխատանքային կարգով, 2017թ. ապրիլի 11-ին:
Արձանագրությամբ հաստատվում է «Եվրասիական տնտեսական միության մասին» 2014 թվականի մայիսի 29-ի պայմանագրի (այսուհետ՝ Պայմանագիր) «Ներմուծման մաքսատուրքերի (համարժեք այլ տուրքերի, հարկերի և հավաքագրումների) գումարները հաշվեգրելու և բաշխելու, դրանք որպես եկամուտ անդամ պետությունների բյուջեներ փոխանցելու կարգի վերաբերյալ» Արձանագրության 12-րդ կետը (Պայմանագրի 5-րդ Հավելված) կիրառել հետևյալ խմբագրությամբ.
«12. Յուրաքանչյուր անդամ պետության համար ներմուծման մաքսատուրքերի գումարների բաշխման նորմատիվները սահմանվում են հետևյալ չափերով՝
Հայաստանի Հանրապետություն՝ 1,220 %,
Բելառուսի Հանրապետություն՝ 4,560 %,
Ղազախստանի Հանրապետություն՝ 7,055 %,
Ղրղզական Հանրապետություն՝ 1,900 %,
Ռուսաստանի Դաշնություն՝ 85,265 %:»
Փաստացի նախկինում Հայաստանի Հանրապետության համար կիրառվող ներմուծման մաքսատուրքերի գումարների բաշխման 1,11 %-ի չափով նորմատիվի փոխարեն կիրառվելու է 1,220 %-ի չափով նորմատիվը:
Հայաստանի Հանրապետության ֆինանսների նախարարությունը նպատակահարմար է համարում Արձանագրության վավերացումը, ինչպես նաև հայտնել է, որ Արձանագրությամբ Հայաստանի Հանրապետությունը լրացուցիչ ֆինանսական պարտավորություններ չի ստանձնում:
Արձանագրության 2-րդ հոդվածի համաձայն՝ Արձանագրոթյունը ժամանակավորապես կիրառվում է 2017 թվականի հունվարի 1-ից և ուժի մեջ է մտնում այն ամսվա 1-ից, որը հաջորդում է այն ամսին, որի ընթացքում ավանդապահի կողմից դիվանագիտական ուղիներով ստացվել է վերջին գրավոր ծանուցումը Եվրասիական տնտեսական միության անդամ պետությունների կողմից ներպետական ընթացակարգերի կատարման մասին, որոնք անհրաժեշտ են սույն Արձանագրությունն ուժի մեջ մտնելու համար:
Արձանագրությամբ Հայաստանի Հանրապետության ստանձնած պարտավորությունները Հայաստանի Հանրապետության համար ողջ ծավալով իրավական հետևանքներ կարող են առաջացնել Հայաստանի Հանրապետության Ազգային ժողովի կողմից Արձանագրության վավերացումից հետո:
19.03.2018թ. դրությամբ Արձանագրությունը վավերացվել է Բելառուսի Հանրապետության կողմից և այն դեռևս ուժի մեջ չի մտել:
Ելնելով վերոգրյալից և առաջնորդվելով Հայաստանի Հանրապետության միջազգային պայմանագրերի մասին ՀՀ օրենքի 26-րդ հոդվածի 2-րդ մասով՝ ՀՀ արտաքին գործերի նախարարությունը հայտնում է, որ վերոհիշյալ Արձանագրությունը ենթակա է Հայաստանի Հանրապետության Ազգային ժողովի վավերացմանը: 
		



ՀՀ արտաքին գործերի

նախարարի տեղակալ                                       Շավարշ Քոչարյան

